
				இப்பக்கம் மெய்ப்பு பார்க்கப்படவில்லை
அமைச்சியல் அதிகாரம் 67

எண்ணிய எண்ணியாங்கு எய்துய-எண்ணியார் திண்ணியர் ஆகப்பெறின். $66 நினைத்ததை நினைத்தபடியே செயல்புரிவதில் உறுதி உடையவராக இருந்தால், அவர் நினைத்ததை நினைத்தபடியே பெறுவார்.

உருவு கண்டு எள்ளாமை வேண்டும்-உருள் பெருந் தேர்க்கு அச்சு ஆணி அன்னார் உடைத்து. 667 உருண்டு செல்லுகின்ற பெரிய தேருக்கு ஆதாரமானது சிறிய அச்சாணிதான். அதைப் போன்றவர் உலகத்தில் இருக்கின்றனர். அவர்களுடைய சிறிய உருவத்தைக் கண்டு இகழக்கூடாது.

கலங்காது கண்ட வினைக்கண், துளங்காது துாக்கம் கடிந்து செயல். 668 மனம் கலங்காமல், தெளிந்து, துணிந்து மேற்கொண்ட ஒரு செயலை மனம் தளராமல், காலம் கடத்தாமல், செய்து முடிக்க வேண்டும்.

துன்பம் உறவரினும் செய்க, துணிவு ஆற்றிஇன்பம் பயக்கும் வினை. 669 இன்பம் தரக் கூடிய செயலைச் செய்யும்போது மிகுந்த துன்பம் வந்த போதிலும் துணிந்து அதைச் செய்து முடிக்க வேண்டும்.

எனைத் திட்பம் எய்தியக்கண்ணும், வினைத் திட்பம் வேண்டாரை வேண்டாது, உலகு. 670 வேறு எத்தகைய உறுதி உடையவராக இருந்தாலும், செய்யும் காரியத்தில் உறுதி இல்லாதவரை உலகத்தார் விரும்ப மாட்டார்கள்.

				 இப்பக்கம் கடைசியாக 30 மார்ச்சு 2018, 15:17 மணிக்குத் தொகுக்கப்பட்டது.

